
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը 
«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունումը պայմանավորված է 2017թ. հունվարի 1-ից ՀՀ Ազգային ժողովի աշխատակազմի հանրային հատվածի հաշվապահական հաշվառման նոր համակարգին անցման հետ կապված 2017 և 2018թթ. տարեկան ֆինանսական հաշվետվությունների արժանահավատության գնահատման նպատակով աուդիտորական ծառայության ձեռքբերման անհրաժեշտությամբ:
2. Ընթացիկ իրավիճակը և խնդիրները 
Անհրաժեշտություն է առաջացել հավաստիանալ, որ ՀՀ Ազգային ժողովի աշխատակազմի 2017 և 2018թթ. տարեկան ֆինանսական հաշվետվությունները տալիս են 31.12.2017թ. և 31.12.2018թ. դրությամբ ֆինանսական վիճակի ճշգրիտ և իրական պատկերը: Որակյալ աուդիտորական ծառայություն ստանալու նպատակով ՀՀ Ազգային ժողովում կարևորում ենք խոշոր քառյակից աուդիտորական ընկերության /PriceWaterHouseCoopers, Deloitte, KPMG, Ernst&Young/ կողմից ծառություն ստանալը, ինչը նշանակում է միջազգային վարկանիշ, պատկառելի փորձ, ինչպես միջազգային, այնպես էլ հանրային հատվածի հաշվապահական հաշվառման ոլորտում, աուդիտորական խմբի ղեկավարի մասնագիտական աշխատանքային երկարամյա փորձ, միջազգային որակավորում ունեցող մասնագետների ներգրավվածություն և մի շարք այլ պահանջներ, որոնց առկայությունը տեխնիկական բնութագրում «խտրական պայմաններ» մեկնաբանության հնարավորության է հանգեցնում, քանի որ «Աուդիտորական գործունեության մասին» ՀՀ օրենքում սահմանված չափորոշիչները զգալի ցածր պահանջներ են առաջ քաշում: Աուդիտորական ծառայությունը ստանալու ՀՀ Ազգային Ժողովի կարիքը տեխնիկական բնութագրում ամփոփելիս, ներառյալ վերլուծությունների իրականացումը, հանգեցնում է խորհրդատվական ծառայության ձևակերպմանը, սակայն այդ ծառայությունը չի կարող պարունակել աուդիտորական եզրակացություն, ինչը կարևոր է ամբողջական լինելու առումով: 
	Միաժամանակ` նախատեսվում է կառավարության որոշման նախագծով լուծել նաև աուդիտորական ծառայության ֆինանսավորման հարցը:
3. Կարգավորման նպատակը և բնույթը 
Նախագծով առաջարկվում է Հայաստանի Հանրապետության Ազգային ժողովին գնումներն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետին համապատասխան` մեկ անձից գնում կատարելու միջոցով, ինչպես նաև ՀՀ Ազգային ժողովի կողմից իրականացվող «ՀՀ Ազգային ժողովի լիազորությունների իրականացման ապահովում» ծրագրի «ՀՀ Ազգային ժողովի գործունեության ապահովում, օրենսդրական, վերլուծական և ներկայացուցչական ծառայություններ» միջոցառման «Էներգետիկ ծառայություններ» հոդվածից 8 700,0 հազ. դրամը վերաբաշխել «Կառավարչական ծառայություններ» հոդվածին:
4. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ Ազգային ժողովի աշխատակազմի կողմից:
5. Ակնկալվող արդյունքը
Նախագծի ընդունումը հնարավորություն կտա հավաստիանալ ՀՀ Ազգային ժողովի աշխատակազմի 2017 և 2018թթ. տարեկան ֆինանսական հաշվետվությունների արժանահավատության մեջ: 













ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ


«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:




ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
 

Այլ իրավական ակտերում փոփոխությունների և/կամ լրացումների անհրաժեշտությունը

«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 



